Nouvo Tolerans

Jezi te entwodwi yon nouvo tolerans nan mitan pép Jwif la. Senyé a te dakoé chita manje ansanm ak
pésepté kontribisyon—yon bagay Jwif yo pa t'ap asepte fé. Li te kanpe pale ak moun peyi Samari—yon
pep Jwif yo te gade ak move je alepok. Epi, I&é douz (12) disip yo te vle anpeche |6t moun travay nan non
Jezi, Jezi te repwoche yo ak pawdl sa a : «« Moun ki pa kont ou, se moun pa ou li ye » (Lik 9.50). Se konsa
Pitit Gason Bondye a te ye. Li te poze men Li sou moun ki te genyen lalép. Li te touche malad yo (menm fi
yo tou), epi Li te geri yo menmsi se te yon jou Saba li te ye ; tout bagay sa yo te kont prensip Farizyen
yo. Kalite tolerans sa a soti nan renmen. Li soti nan gras Bondye. Li te manifeste nan ministé Jezi Kris la.

Pa kont, jounen jodi a gen yon kalite tolerans Jezi pa t'ap asepte. Tolerans sa a se yon ako ant verite
biblik ak presyon kilti modén lan. Se yon mouvman kote moun ap eseye fé chanjman nan lafwa kretyen an
pou fose I’ mache ak filozofi epdk la. Nan nouvo tolerans sa a, moun yo eseye mete etik legliz la pi «
alamod. » Yo eseye fé pratik legliz la tonbe daplon avék vye lespri epok modén lan ki deja sede devan
lénmi an. Bib la pale sou sa nan Pwovéb 16.25 kote li di : « Chemen ou kwé ki bon an, se li ki mennen ou
tou dwat nan lanmd. » Se pa tout wout ki mennen menm kote. Pou eseye jistifye yon bagay, ou pa kapab
di : « Li bon paske tout moun ap fé li. » Presyon sosyete a pa kapab detémine ni lafwa legliz Kris la, ni
pratik legliz Kris la. Se sou tolerans sa a kote moun asepte lide imanis nou pral pale nan atik sa a.

Nouvo tolerans sa a soti nan yon mouvman global. Menm nan mitan legliz yo gen yon dezi pou kite doktrin
déyé. Yo di doktrin se bagay ki mete moun dozado. Men mwen vle poze yon kesyon : « Eske se doktrin
biblik ki divize moun, osinon éske se opinyon I6m avék logéy lom ki divize moun 2 » Men yon dezyém
kesyon : «« Pami tout moun sa yo ki deside lese tél doktrin, kisa ki va ini yo ansanm 2 Si se doktrin ki mete
moun dozado vre, kisa ki mare yo ansanm 2 »

Nou tande moun deklare divésite seksyél se pa peche li ye ; yo di genyen moun ki « oryante » yon lot jan,
epi tout moun dwe tolere diferans sa yo. Menm atitid tolerans sa a parét anpil I6t kote nan relijyon jounen
jodi a. Yon filozofi ki rele inivésalis deklare : « Bondye se papa a, epi tout moun nét se fré ak sé nou ye. »
Yo fé konnen Bondye se Papa tout moun sou laté epi chak grenn moun k’ap viv fé pati « legliz envizib epi
kosmopolit la. » Se klé, nan yon sosyete konsa, pa genyen okenn otorite final. Deklarasyon Bondye yo pa
vle di anyen pou yo. Anyen pa absoli. Anyen pa séten epi vre pou foutan. Men, ann di Bondye mési déske
genyen legliz ki kanpe fém sou verite a. Yo se « vil ki bati sou yon mén. » Yo se « limyé lemonn. » Legliz
peleren an kontinye mache annavan nan mitan tout desepsyon sa yo ak nan mitan tout konfizyon sa yo.

{ Lese grennen » sa a pa afekte afé legliz sélman. Li afekte sosyete a tout antye. Li afekte fwaye yo. «
Tout bagay bon. » « Depi li fé ou byen, kontinye fé I'. » Timoun ki lakay paran yo kédmanse etabli pwop «
regleman » pa yo. Paran sede devan « nouvo tolerans » lan. Men Bib la di konsa : « Timoun yo kite fé sa
yo pito gen pou fé manman yo wont » (Pwovéb 29.15). Se konsa li ye vre. Sosyete nou tét anba, se paske
pa gen otorite nan fwaye yo, epi yon mank otorite nan fwaye yo fé nou pa gen otorite nan kominote yo
nonplis. Epi nouvo tolerans lan pa rete la. Li ale pi Iwen toujou. Nenpot estil te mét parét epi tout moun
asepte I’ jan li ye a. Swa nou dako oswa nou pa dako, nou anba presyon pou n’ asepte li jan li ye a.
Jounen jodi a w'ap wé moun ki genyen cheve koulé vé osinon cheve koulé ble. W’ap wé tatou sou ko
moun. W’ap wé moun ki pése zoréy, pése nen, pése nenpot kote. Léfini, sosyete a pémét moun mache ak
ko yo deyo pi plis chak jou.

Bib la se Pawol Bondye Li ye. Estanda diven yo pa janm chanje malgre nouvo tolerans lan kontinye ap
grandi.



Ann pran yon teren foutbol kom ilistrasyon. Genyen liy blanch até ki make limit teren an. Si yon ekip ap
mennen balon an, epi si balon an soti deyo liy sa yo, jweét la kanpe epi lot ekip la jwenn balon an. Pou yon
ekip fé yon gol, fok balon an travése yon liy pou antre anndan kan an. Koulye a, nouvo tolerans lan se
komsi yo vle make teren an avék yon seri liy ki fét avék elastik. Se pou liy yo deplase tanzantan. Nan ka
sa q, si balon an nan wout pou li soti deyd, liy lan dwe avanse paske liy lan pa fiks até a. Se konsa, ekip
k’ap mennen balon an ka kontinye mennen I’ jan li vle, kote li vle. Selon filozofi sa a, poto kan yo pa dwe
rete yon sél kote. Depi mwen anvi fé yon gol, poto kan yo ta dwe deplase ouvri pi laj pou resevwa balon
mwen te choute a. Men, kilés moun ki t'ap enterese jwe yon match nan yon kondisyon konsa 2 Anyen pa
t'ap mache byen. Mwen ta komanse fé sa m’ pito sou teren an. Pésonn pa t'ap ka di m’ anyen. Mwen pa
t'ap okipe okenn moun. Tout moun t'ap oblije tolere nenpodt grimas mwen fé devan yo. Sa se rezilta nouvo
tolerans lan. Depi yon moun vle viv selon opinyon pa li yo pandan li anvi jwenn aplodisman Jezi ak legliz
Jezi Kris la, li sanble ak yon moun k’ap jwe yon match san okenn prensip fiks. Nou konnen bagay konsa pa
posib. Nouvo tolerans lan se pa yon bagay nouvo li ye vre. Se toujou menm vye rebelyon an. Men jodi q,
se préske tout sosyete a k’ap degrengole. Epi se reyalite sa a ki mete legliz la an danje.

Ann pran yon 16t aspé ki prezan nan nouvo tolerans lan. Sosyete yo dako jodi a pou moun esprime
seksyalite nenpot kijan. Si yon gason ta renmen pou li devni yon fi pito, sosyete a daké. Filozofi tolerans
sa a kanpe pou di tout moun genyen menm « dwa. » Timoun genyen dwa tou pou fé sa yo vle. Men,
genyen yon pwoblém ki parét. Sanble tolerans lan pa rive tout kote vre. L& yon vré kretyen vle viv selon
lafwa biblik toutbon, tolerans lan fini. Men yon egzanp k’ap pase aktyélman Ozetazini : Genyen biznis ki
prepare gato maryaj. Si mét biznis sa a se yon Kretyen, epi si li refize prepare yon gato maryaj pou de
(2) gason k’ap swadizan « marye » ansanm, leta a kapab ba li yon seri gwo sanksyon poutét sa. Konsa
tou, yon biznis gen dwa revoke yon anplwaye déske anplwaye a priye kote li travay la. Genyen kék kote
Dis (10) Kbmandman yo te plake an piblik epi leta a fé moun yo retire I pou moun pa oblije wé yo.
Genyen kote ou pa ka antre nan yon lekdl piblik avék yon Bib nan men ou. Donk, tolerans pa rete tolerans
pou tout moun. Se yon tolerans patipri li ye. Li ouvri pot la pi plis pou sila yo k’ap viv nan dezobeyisans
devan Pawol Bondye a.

Eske sosyete nou an jounen jodi a ap avanse menm jan avék sosyete anpi Women an alepdk 2 Nan epdk
sa a, moun yo te gen dwa sévi yon bann dye divés. Sepandan, sila yo ki te kanpe pou di y’ap sévi Jezi
Kris, sosyete a te jete yo swa devan lyon oswa nan dife. Pa t' gen okenn tolerans pou Kretyen yo. Eske
nou va rive la anko 2

Kisa Bondye di sou nouvo tolerans sa a 2 Se Bondye ki te kreye tout bagay. Konsa tou, se Bondye k'ap
sanktifye nou. Tout sa Bondye fé demontre 16d, estrikti, ak otorite. Pawol Li pa janm nan eré, epi Li p’ap
jonm pase. Lé Bondye t'ap bay Moyiz konsiy pou konstriksyon tabénak la, Bondye te di Moyiz konsa : «
Gade byen pou ou ka fé tout bagay dapre modél Mwen te moutre ou sou mon lan » (Egzod 25.40).
Regleman Bondye yo sen paske Bondye sen. Kbmandman li yo se pou byennét pa nou. « Se pou nou mache
dapre tout komandman ak tout I6d Li yo. Se pou byen nou mwen ban nou yo jodi a » (Detewonom 10.13). Sa
Bib la anseye sou maryaj se pou byennét pa nou, epi pou byennét sosyete a. Bondye konnen kilé pou Li di
« wi» epi kilé pou Li di « non. » Note byen nan Women chapit 12 kijan genyen anviwon dis (10) egzanp
kote Pol deklare nou pa dwe fé tél bagay. Se toujou pou byennét pa nou li di nou sa.

Ann gade sa Jezi di nan Matye 7.21 : « Se pa tout moun k’ap plede di M’ : « Mét, Mét, » ki pral antre nan
peyi Wa ki nan syél la, men se sélman moun ki fé volonte Papa M’ ki nan syél la. » Ann remake kék
karakteristik nouvo tolerans lan ki parét nan vésé 22 : « Lé jou sa a va rive, anpil moun va di M’ : « Mét,
Meét, se sou non Ou nou ¥'ap bay mesaj ki s6ti nan Bondye a. Se sou non Ou nou fe chase move lespri yo. Se



sou non Ou nou fe fé anpil mirak. » Men nan vésé 23 nou twouve rezilta a : « Lé sa a, M'a di yo : « Mwen
pa t’ janm konnen nou. Wete ké nou sou Mwen, nou menm k’ap fé sa ki mal. »

Nou gentan note de (2) kalite tolerans diferan. Jezi te renmen tout moun. Li pa t’ rechte pésonn moun, ni
poutét grad moun lan nan sosyete a, ni poutét kilti moun lan. Li te ofri lavi pa L’ pou Li sove tout moun :
Jwif ak payen, gason ak fi, domestik ak moun lib. Li pa t' gade sou koulé po moun lan, ni sou ran moun lan
nan sosyete a, ni sou ki istwa moun lan te genyen nan afé relijyon. Li pa t’ wé bagay sa yo pou anyen.
Bon Nouvél Jezi Kris la inivésel. Sa vle di, nenpot moun kapab repanti pou peche, resevwa gras, epi viv
nan sentete. Se « tolerans » sa a nenpot Kretyen va asepte epi pratike. Men, yon Kretyen dwe rechte
nouvo tolerans lan ki pémét lom devni yon dye pou tét pa li. Se tolerans sa a ki pa vle mele ak okenn «
obeyisans, » okenn « otorite, » okenn « soumisyon, » ni okenn « regleman absoli. » Nouvo tolerans lan se
yon atitid ki deklare : « Nou pa vle Nonm sa a pou wa nou » (Lik 19.14). Anmenmtan, nouvo tolerans lan
fose tout moun koube devan nouvo dye a k’ap domine kilti modén lan. Se tankou estati Nebikadneza te fé
bati nan lavil Babilon lan. Tout moun te oblije koube epi adore estati a pandan mizik la t'ap jwe nan
zoréy yo (se komsi mizik la te yon vwal ki te bouch konsyans yo). Poutan, te genyen twa (3) moun ki pa t’
bese.

Se pou Bondye leve yon seri pasté ak tout asanble ki rete fidél devan verite q, ki refize negosye yon vye
kontra avék yon kilti deprave, men ki dakd obeyi Pawdl Bondye a—menm jan avék twa (3) jenn Ebre yo.

—Youjin Aysi



